As die gier jou die dag pak om kerse te maak, moet jy gereed wees. Dus kry solank die goed
reg sodat jy net kan begin, want as jy die dag wil kerse maak, wil jy kerse maak; jy wil nie nog
sukkel en goed soek nie. En wees verseker: dis maklik en dis lekker!!

'n Entjie verder in die boek vertel ons jou meer van wat jy alles nodig sal kry en ook van ons
maklike tegnieke en hoe om vinnig op dreef te kom. Ons verduidelik eers hoe jy 'n basiese wit
kers op 'n veilige en ekonomiese manier kan maak. Dan vertel ons geleidelik al meer van
kersemaak, soos wat jy meer inligting nodig sal kry.

As jy daarvan hou om met jou hande te werk, is kersemaak 'n baie bevredigende aktiwiteit,
want jy kan jou so uitleef daarin. Dit is wonderlik om kerse te skep uit vormlose kerswas;
verskillende tegnieke te probeer; opgewonde te wag om te sien hoe dit lyk as dit uit die vorm kom,
en dit soms nog verder verwerk.

Daar is so 'n groot verskeidenheid moontlikhede met kersemaak. Kerse kan gekleur,
gegeur, gekerf, gevorm, geverf, gedrup, geplak, gedoop en gedit en gedat word; jou kreatiwiteit is
uiteindelik jou beperking.

Maar wat doen jy met jou kerse? Jou kerse kan smaakvol in uitstallings aangewend word. Jy
kan hulle brand, as geskenke gebruik, of jy kan selfs met 'n tuisnywerheid begin.

Maar die lekkerste is om sommer net eendag op 'n reéndag die kombuis reg te skuif en 'n paar
kerse te maak. So, doen solank 'n bietjie moeite en kry die nodige goed gereed!

In ons gejaagde tyd gebruik mense graag kerse om ’'n rustige atmosfeer te skep. Kerse laat jou
ontspan en bring jou na aan die natuur. Die lewe kry sommer weer nuwe betekenis as die
kersvlammetjies so om jou flikker. So, steek 'n klompie kerse aan en verdof die ligte.

Dansende kersvlammetjies,
dromerige o€,
sagte strelende musiek,
'n glasie wyn en heerlike kos;
dis romanties;
wat meer het jy nodig?

Dink ook aan 'n heerlike warm skuimbad met aromatiese kerse rondom jou, en hoe goed 'n
mens voel daarna. Aromatiese olies het elk 'n besondere uitwerking op 'n mens, meestal
kalmerend van aard en soms ook genesend. Dan hou citronella kerse ook lastige insekte weg
sodat jy rustig kan kuier of slaap.

'n Onthaal met kerse het ook 'n atmosfeer wat jy op geen ander manier kan kry nie. So maak
kwistig van kerse gebruik as die geleentheid hom voordoen.

As jy nou mooi aan die gang is kan kersemaak 'n stokperdjie bly of dit kan ook maklik in 'n
winsgewende tuisnywerheid ontwikkel. Dan is daar natuurlik heelwat meer aspekte wat
aandag kan kry; van vervaardiging en versiering van kerse tot die bemarking daarvan.

Daar is 'n verskeidenheid moontlikhede waarop gefokus kan word met 'n tuisnywerheid,

byvoorbeeld:

vervaardiging van basiese wit of gekleurde kerse in verskillende vorms en groottes,
vervaardiging van standaard dun gebruikskerse.

vervaardiging van sierkerse,

verhuring van kerse,

vervaardiging van aromatiese kerse

vervaardiging van muskietkerse,

verf, kerf en versiering van kerse

maak van kersvorms,

maak van kersstaanders,

verkoop van kerse op byvoorbeeld vliooimarkte.

As 'n mens net 'n bietjie kerse wil maak, is dit maar die maklikste om 'n paar ou kerse te smelt.
As jy nie self het nie, gaan vra by instansies wat onthale doen. Daar |€ altyd 'n paar rond. Maar as
jy ernstig begin kerse maak, dan wil jy weet watter kerswasmengsels moet jy gebruik asook waar
koop 'n mens die goed aan.

Daatr is verskillende soorte kerswas in die handel beskikbaar, maar hoe moet 'n mens nou weet
wat moet jy koop? Dit is nou ongelukkig een van daardie dinge wat baie belangrik is - die regte
mengsel - anders tel jy baie probleme op. So, gebruik maar 'n bietjie geduld met die lees van die
volgende gedeelte.

'n Mens kan self mengsels aanmaak of jy kan klaar gemengde kerswas aankoop. Die probleem
met klaar gemengde kerswas is dat jy nie presies weet wat alles daarin is nie, want dit is nogal
belangrik om te weet. Elke bestandeel gee sekere eienskappe aan 'n kers, maar die
teenwoordigheid daarvan kan ook nadele inhou. Jy moet dus goed weet wat die funksie van elke
bestandeel is.

Gebruik hierdie kerswas om sierkerse van te maak wat gedoop gaan word. Die olie-inhoud is
laag genoeg (minder as 0.5%) sodat kerse gedoop kan word sonder dat hulle later blasies sal
maak. Gebruik verkieslik die 58/60 T smeltpunt pr oduk want die 60/62 T smeltpunt variasie
kraak makliker in die winter sodra die kerse opgevul of gedoop word.

Hierdie kerswas se voorkoms is wasig en nie spierwit nie, want die was kristalliseer nie as dit
stol nie. Om die was 'n wit voorkoms te gee, moet C80 of stearien of olie bygevoeg word; al drie
laat wit kristalletjies vorm tydens stolling.

Die kerswas word verskaf as plat blokke in 50 kg sakke.

Hierdie kerswas het 'n hoér olie-inhoud (1.5%) en smelt by 54/56 C. Die was is nie geskik vir
kerse wat gedoop moet word nie want die hoé olie-inhoud verdamp mettertyd en kan blasies maak
onder die dooplagie. Die hoé olie-inhoud laat die was gedeeltelik kristalliseer tydens stolling en dit
gee 'n witter voorkoms aan die kerse. Hierdie kerswas is effens goedkoper as die vol-
geraffineerde produk.

Die kerswas word verskaf as plat blokke in 50 kg sakke.

&, ( S *

C80 smelt by 80 T en het 'n lae olie-inhoud van 0. 3%. ’'n Bietjie hiervan (3% tot 10%)
bygevoeg by Chinese was maak die kerse witter want C80 bevorder kristallisasie. Dan krimp die
kers meer en kom makliker uit die vorms.

C80 word verskaf as klein wit korreltjies in 20 kg sakke.

H1 smelt by 100 € en het 'n baie lae olie-inhoud van 0.1%. ’'n Bietjie hiervan (4%) by dun
kerse maak dat die kerse nie so maklik krom word as dit warm is nie.

Week kerspit voor die tyd daarin sodat kerspit regop bly as die kers brand.

H1 word verskaf as klein wit flokkies in 20 kg sakke.

2 1
'n Bietjie mikrowas (¥2% tot 1%) verminder die kans dat 'n kers sal kraak wanneer die opgevul
of gedoop word. Gebruik minder in die somer en meer in die winter.
Mikrowas word as blokke in 25 kg bokse verskaf.



10% Stearien by kerswas laat 'n kers meer krimp sodat dit makliker uit die kersvorms kan kom.
Dit laat ook die kerse witter vertoon. Dit moet nie in doopwas beland nie want dit vergeel as die
was in die doopbak lank by 'n hoé temperatuur bly. Varacid S16, Varacid S20 en Varacid S50 van
Schimann Sasol is beskikbaar.

Stearien word in 20 kg sakke verskaf.

Daar is ook ander soorte kerswas op die mark met 'n olie-inhoud en ander oplosmiddels van tot
3.5%. Hierdie soorte was is geneig om blasies onder die dooplagie te vorm en verkleur ook
kleurstowwe in die kerswas. Die smeltpunt van sulke was is ook laer en kerse is geneig om
makliker af te loop. Hierdie kerswas is geskik om in houertjies te giet of goedkoop gebruikskerse
van te maak.

Hoe meer olie in kerswas is, hoe meer ruik 'n mens dit.

Kerswas kan op verskeie maniere gesmelt word. Een van die volgende drie metodes kan in die
kombuis gebruik word naamlik: in 'n kastrol direk op 'n stoofplaat of primus; in 'n dubbelkoker; of
met warm water in 'n ketel of kastrol.

Hier is net 'n waarskuwing oor 'n brandgevaar. As kerswas bo 130 °C verhit word breek die
koolstofkettings op (kraak) in korter kettings, wat maklik verdamp en as wit dampe afkom.

By hoér temperature word hierdie wit dampe hoogs ontvlambaar. 'n Baie gevaarlike situasie
ontstaan dus as kerswas op 'n aangeskakelde stoofplaat vergeet word.

Ons beveel dus aan dat jy kerswas in warm water smelt, want dit hou ongelooflike voordele in
bo die ander smeltmetodes.

1

Almal sé jy moet nooit kerswas met water in aanraking laat kom nie, maar ons smelt juis
kerswas direk in warm water. Want op hierdie manier smelt kerswas vier maal vinniger as
byvoorbeeld in 'n dubbelkoker of direk op 'n stoofplaat. 20 kg kerswas neem byvoorbeeld vier ure
om te smelt in 'n kastrol op 'n stoofplaat, maar net een uur met ons smeltmetode. En hierdie
metode hou nog vele ander voordele in. Behalwe dat dit 'n baie, baie veilige metode is omdat die
temperatuur van die kerswas nooit bo 100 T (kookpu nt van water) kan styg en oorverhit nie , is
die smelttoerusting besonder goedkoop . 'n Mens gebruik sommer 'n tweedehandse urn wat
maklik by skrootwerwe bekombaar is. En nog 'n groot voordeel is dat die kerswas sommer skoon
word tydens smelting. Baie min warmteverliese vind ook plaas. Geen ander smeltmetode hou al
hierdie voordele in nie!!

Gebruik 'n kastrol, 'n ou elektriese ketel, 'n urn of sit 'n ketel se element in 'n plastiek-emmer vir
'n smelter.

Kerswas

Kerswas

Water




Kerswas

Water

Omdat water en gesmelte kerswas nie meng nie en hul digthede by 95 °C ongeveer 30%
verskil, dryf die kerswas op die water, van waar dit geskep en gegiet kan word.

3 1

Al waarvoor 'n mens versigtig moet wees tydens verhitting is dat as daar 'n laag gestolde
kerswas in die smelthouer is, sal die water onder stoomdruk opbou en met 'n gevaarlike slag plof.

Druk dus gaatjies in die gestolde gedeelte voordat jy die hittebron aanskakel, behalwe as die
gestolde kerswas soveel gekrimp het dat stoom teen die kant van die houer kan ontsnap.

'3
Die water moet gereeld aangevul word want as die water min word ontstaan 'n brandgevaar.

kerswas

Die eenvoudigste maar ook gevaarlikste smeltmetode is om kerswas in 'n kastrol direk oor 'n
vlam of op 'n stoofplaat te smelt. Omdat hierdie smeltmetode so eenvoudig is word dit meestal in
kombuise gebruik, maar dit hou 'n groot brandgevaar in. lemand by die voordeur, 'n
telefoonoproep of iets wat jou aandag aftrek is net genoeg om 'n pot gesmelte was te laat oorverhit
en aan die brand te laat slaan. Menige woonhuis het al so afgebrand!!

'n Mens is geneig om die hiitebron te hoog te stel net om die kerswas vinniger te probeer smelt.
Warm plekke (hotspots) op die bodem van die kastrol laat die kerswas daar té warm word en laat
dit ontbind. Die vlam of stoofplaat moet gevolglik so laag as moontlik gestel word, wat dit baie
stadig maak. ’'n Kastrol met dik bodem verminder die effek van warm plekke, maar is steeds nie
baie effektief nie.

Kerswas wat oorverhit het vorm gas binne 'n kers. Die gas ontsnap deur 'n krakie na buite.
Indien die kers gedoop word, maak die ontsnapte gas 'n onooglike blasie onder die dooplagie.

'n Dubbelkoker bestaan uit twee houers wat in mekaar pas. Die boonste houer word met
kerswas gevul en die onderste met water. Die water word verhit en so word die kerswas gesmelt.

% + 6 "+
Kerswas kan nie bo die kookpunt van water verhit word behalwe as al die water weggekook het.

+ % !
Met hierdie metode smelt kerswas relatief stadig. As groot hoeveelhede kerswas gesmelt moet
word moet die apparaat ure voor die tyd aangeskakel word.

Water
Kerswas

Hier vertel ons jou ook van die geheimenisse van kerspit. Jy leer om hoé kwaliteit kerspit baie
goedkoop self voor te berei. Al wat jy moet doen is om voor die tyd gewone katoentou in 'n 100 °C
smeltpunt kerswas (H1) te week, dan sal die kerspit nie so maklik gaan Ié as die ers brand nie.

Die rede is dat die dammetjie van 'n brandende kers word nie veel warmer as 80 °C nie. Die lagie
hoé smeltpunt kerswas om die kerspit hou dit dan regop.

Hier is 'n klompie wenke oor kersvorms; hoe jy vinnig, maklik en goedkoop 'n paar kersvorms
gereed kan kry.

Om byvoorbeeld 'n pilaar kers te maak, kry 'n pyp in die hande en saag dit in die regte lengte en
skuur die punte gelyk. Kry een of ander deksel net 'n bietjie wyer as die pyp, boor 'n gaatjie in die
middel, sit kerspit daar deur en verseél met prestic, sit die pyp regop in die deksel en gooi 'n bietjie
kerswas aan die buitekant in die deksel sodat die pyp se onderkant verseél en giet dan die kers.
Met groot kerse kan 'n bietjie water ook nog bo-op die gestolde kerswas gegiet word om seker te
maak dat die was nie smelt en kerswas uit die vorm laat lek nie.

Wat wil jy nou makliker hé?

'n Mens moet nie hierdie wit PVC waterpype en elektiese bedradings pype gebruik nie, kerswas
klou daaraan en jy sukkel jou dood om die kerse uit die vorms te kry. Die probleem is dat daar
baie vuller materiaal by die PVC gevoeg is om die pype se koste af te bring en die kerswas klou
aan die vuller materiaal. Gebruik eerder van die blou hoédruk PVC pype wat by besproeiings
winkels beskikbaar is; kerswas klou nie daaraan nie.

Aluminium of perspex pyp kan ook gebruik word.

0

Die maklikste manier om kerse te maak is om dit permanent in houers te giet. Allerlei houertjies
wat in winkels en tuis gekry word kan as kersvorms gebruik word.

Boor 'n gaatjie van 3 mm in die bodem van die houertjie. Dit is vir die kerspit. Of jy kan later 'n
gaatjie vir die pit in die kers boor as jy nie die houer wil beskadig nie.

8 %
Plastiek glasie Foto van kerse in houers
Melkkarton - Terracotta potjie,
Cokeblikkies - bamboes,
Ingelegde kos blikkies - kokosneut
Glasies

Tert bakkies - Blikkies met deksel
Plastiekbakke

$

'n Nuttige materiaal—— — —pn opperviak.

8 %
Melamien vierkantige houtvorms

Kersvorms kan ook van karton gemaak word. Gebruik kleefband om hulle te plak.

8 %
Karton vorms (vierkantig, kegel, piramiede)

Bolvormige kerse kan van deurgesnyde akriel ligskerms, tennisballe en soortgelyke items
gemaak word.

5 liter Kastrol of dubbelkoker
Wasgoedpennetjies

Plastiekbekers (¥ liter en 1% of 2 liter) 3

Kombuisskaal (3 kg)

Versamel die toerusting soos in die lys hieronder.

Kry genoeg kerswas in die hande. Gebruik ou kerse of koop aan by verskaffers (p.??)
Kry katoen tou, vetkryt en aromatiese olies in die hande

Kry die kersvorms gereed (p.?? Tot ??)

Besluit op 'n smeltmetode (p.?? Tot??) En kry die toerusting gereed.

Tuisgemaakte kersvorms
Gekoopte kersvorms

Kerswas

Termometer Katoentou (5 draadjies of dikker — 1.5
Stoofplaat, warmplaat, gasstofie of mm dikte)

paraffienstofie - Vetkryt of kerswas kleurstof

Skér Aromatiese olies (opsioneel)
Knyptang

Kombuismes

Verfskraper

Ou elektriese ketel (opsioneel)
Prestik
Speelgoedklei

Foto van 'n paar tuisgemaakte
kersvorms met wasgoedpennetjies

op

Foto van toerusting

CoNoOh~®NE

Maak of koop kersvorms
Berei kerspit voor

Sit kerspit in

Bepaal hoeveelheid kerswas
Smelt kerswas

Skep kerswas in gietbeker
Giet die kers

Top op

Druk ‘n gaatjie

. Vul krimpholte op

. Haal die kers uit

. Werk die onderkant af
. Brand die kers



1 % # <—\/Foto van 'n paar kersvorms soos 'n

As jy nie nog tyd het om kersvorms te
gaan soek en koop nie, kan jy met min moeite
'n paar kersvorms self maak.

Kyk en besluit op die kersvorms waarvoor
Jy kans sien op bladsy ?? en kry hulle gereed.
68

Koop kersvorms.

Foto van kerspit met 5 draadjies @)

glasie, PVC pyp, tennisbal, plastiek
ligskerm, cokeblikkie,
melkkartonhouers

Ingelegde kos blikkie, terracotta houer,
terthouertjie

5 %
1. Gebruik katoentou wat uit 5 draadjies
bestaan. As dit meer draadjies het,
verwyder van hulle.
Smelt 'n klein bietjie kerswas (100 g)
Week die kerspit vir 'n paar
sekondes daarin. Vir kerspit wat
regop moet bly in dik kerse, gebruik
Schimann Sasol H1 (Kyk p.??)
4. Laat |é die pit om af te koel.

wnN

Foto van kerspit wat in kastrol kerswas
laat sak word.

Foto van kerspit wat le om af te
koel

7% 9

1. Sny ’'n lengte kerspit ongeveer 2 cm langer
as die kershouer.

2. Plak die pit met speelklei aan die bodem
van die houer vas of druk die kerspit in 'n
bietjie sand onder in die houer.

3. Knyp die kerspit vas met 'n
wasgoedpennetjie of kerspitknippie aan
die bokant van die kershouer.
(Kerspitknippies word op p.?? bespreek.)

68

1. Sny ’'n lengte kerspit (stap 2) ongeveer 3
cm langer as die kershouer.

2. Druk die kerspit deur die gaatjie van die
kersvorm sodat 1 cm uitsteek.

3. Druk 'n stuk prestik oor die kerspit wat
uitsteek sodanig dat die gaatjie verseél
word.

4. Sit die kersvorm op 'n koekiedrukker of so
iets sodat die kersvorm mooi regop op 'n
tafel staan.

5. Knyp die kerspit bo vas met’'n
wasgoedpennetjie of kerspitknippie.

wasgoedpennetjie

( 7$)ny kerspit lengtes




Druk kerspit deur gaatjie Druk prestic teen die pit

Saag 'n ring
#
! 4

Foto waar water geweeg word. Wys

<\S koekiedrukker
© i

hoe word die water in 'n beker op 'n o
kombuisskaal uit die kersvorm % _ _
gegooi. 1. Bepaal die hoeveel kerswas benodig deur die
kersvorm met water te vul.
2. Weeg die water. Dit is die gewig kerswas wat
jy aanvanklik nodig het.
3. Jy het nog 10% meer nodig om die krimpholte
later op te vul.
68
Weeg 'n soortgelyke kers as wat jy wil maak.
%

Kies een van die smeltmetodes wat op bladsye 16 tot 18 bespreek word.
19 6 #

As jy net 'n klein bietjie kerswas nodig het, smelt dit sommer in 'n kastrol op ‘n stoofplaat. Meet
die temperatuur en haal die kastrol af sodra die kerswas 'n temperatuur van 95 °C bereik.

68

Verhit die dubbelkoker totdat al die kerswas gesmelt en by die kookpunt van water is.
68
79’

As jy baie kerse gaan maak, is dit vinniger en veiliger om die kerswas met warm water te smelt.

Verhit die houer totdat al die kerswas gesmelt en by die kookpunt van water is is. Dit is nie nodig
om die temperatuur te meet nie; dit sal by die kookpunt van water wees; 95 °C in die binneland.

Smelt 10% meer kerswas as wat jy nodig het omdat dit moeilik is om die laaste bietjie kerswas uit
te skep.

Skep die warm kerswas met die gietbeker uit die

smelter.

6 ='
Met die watersmeltmetode moet die beker ten kerswas /Z/
minste 5 minute staan sodat enige water in die ”
kerswas eers kan afsak. l l
‘ <) water </ fil
3

Die kerswas behoort nou in die omgewing ! "
van 85 °C te wees. Giet die kersvorm vol.

Moenie die beker leeg giet nie want daar is
water onder in die beker.

% —

Die kerswas sal effens sak terwyl dit afkoel :
. Top op met kerswas by 80 °C. 3
| 4 ( > > B
13 §
——
60 °C
» > % 2?1 4
CPESf - Sodra die bokant van die kerswas heeltemal
~—% gestol het, druk ’'n gaatjie daardeur. Die
) krimpholte kan later daardeur opgevul word.
Die kerswas sal redelik lank by 60 °C bly
totdat alles gestol het.
6 =6 !
; Indien te lank met die gaatjie gewag word en
: die kerswas alles gestol het, sal die kers homself
ooa van die kant van die kersvorm wegsuig en 'n

onooglike duik in die kers maak. Kyk p.??
10

1. As die kers gestol en tot by
liggaamstemperatuur afgekoel het, verwyder die
kerspitknippie.

2. Vul op met kerswas by 80 °C.
3. Vir kerse van 6 cm en dikker moet twee of meer
male 'n gaatjie gedruk en opgevul word.
6 ==
Die kers moet nie te koud word nie, want dan sal
dit kraak as dit met warm kerswas opgevul word.
Vul koue kerse bietjie vir bietjie met kerswas by 65
°C op.
"%
Dik kerse kan gedeeltelik met stukkies soliede
kerswas opgevul word. Die kers sal dan baie gouer
afkoel en ook nie so maklik 'n kraak maak nie.

11
As die kers klaar afgekoel het behoort dit
van die kersvorm los te kom.

Haal die prestic van die kerspit af.

Haal die kers uit die kersvorm. As die kers
moeilik uitkom, sit die kersvorm vir 'n paar
minute in 'n vrieskas en probeer weer.

As die kers te lank in die vrieskas gehou
word, sal dit krake maak sodra dit uit die vorm
gehaal word, veral as dit 'n dik kers is. Hou
die kers in die kersvorm totdat dit
kamertemperatuur bereik het en haal dan die
kers uit.

Dun kerse kraak nie maklik nie.

11

19
Die maklikste is om die kers se onderkant met 'n
skerp messie gelyk te kerf.
68
596
Sny die pit aan die onderkant af. Sit 'n pan op 'n
warm plaat en smelt die agterkant van die kers gelyk
deur dit op die plaat te druk.
| =
Moenie die afval kerswas in die pan gebruik vir kerse
wat gedoop moet word nie; dit sal blasies maak.
68
79 B $ !
Kyk op p.???

Hier word verskeie ander dinge wat met die gietproses gedoen kan word bespreek.

3

Gebruik olieoplosbare kleursel om kerswas te
kleur.
1. Voeg die kleursel by sodra al die kerswas
gesmelt het (net na stap 6 op p.22).
2. Gee geleentheid vir die kleursel om te smelt en
roer deeglik.
( *

As 'n mens net 'n paar gekleurde kerse wil
maak kan jy vetkryt gebruik.

Dit werk baie duur uit want vir 'n sterk gekleurde
kers het jy omtrent een vetkryt per 50 g kerswas
nodig.

Vir ligte gekleurde kerse kan een vetkryt per
200 g of meer kerswas gebruik word.

68

($* #

Kerswas kleurstof word meer volledig op p.??
bespreek.

Rooi, blou en geel kleurstof word in poeier
formaat verskaf. Deur die kleurstowwe verskillend
te meng kan byna enige kleur verkry word.

6 # $ 9
Die kleurstof is baie sterk; gebruik baie min as
jy dit by kerswas voeg.

'n Mens het beter beheer oor die kleur van
kerse as jy die kleurstof poeier verdun met
kerswas en dan die verdunde mengsel gebruik
(kyk p.??).

Hierdie kers is gekleur met 'n rooi vetkryt.

<

\

(@

Een vetkryt per 100 g kerswas is gebruik.

Voeg aromatiese olie by in die gietbeker (na stap
7 p.??). Gebruik minimum 22 ml olie per 1 kg
kerswas.

Die gewilde aromas is Ylang ylang, lemon grass,
lavender, blueberry, citronella en vanilla.

Aromatiese olies word meer volledig op p.??
bespreek

I = 6 !

Die meeste aromatiese olies verdamp baie vinnig,
veral by die temperature van gesmelte kerswas.

'n Aromatiese kers verloor gou sy aroma. Om
verliese te verminder, draai die kers toe in sellofaan
of giet dit in 'n blikkie met 'n deksel.

13

voordat dit weer opgevul hoef te word.

1.
2.
3.
4

5.

Groot kerse is aansienlik goedkoper as hulle hol gemaak word. So ’'n kers kan tot 10 ure brand

Sodra die kerswas aan die bokant van die kersvorm gestol het (net na stap 8 p.22), gooi die

vloeistof uit.
Laat die kers afkoel en gooi hog 'n klein bietjie was in.
Knip die kerspit aan die binnekant korter.

Sit 'n aluminium foelie bakkie aan die binnekant oor die kerspit en giet nog 'n lagie om dit vas

te hou.
Haal uit die kersvorm.

dat die kerswas ondertoe mors.
Verder, as die kers onderstebo gebruik word kan 'n kleiner kers op die bakkie staan

Die rede vir die bakkie is dat sodra die dammetjie ondertoe deurbrand, sal die bakkie verhoed

Q@ 13 7 A 5 ## 6

$ Foto van 'n hol kers wat
' regop brand,
armW
R

Foto van 'n hol kers wat
onderstebo brand of dryf op
water

Verskeie interessante gedroogde items soos sadG

blomme en vrugte asook skulpe kan in die oppervl
van 'n kers ingebed word.
Metode

1.

N

o0k w

Sodra die kerswas aan die bokant van die
kersvorm gestol het (net na stap 8 p.22), gooi die
vloeistof uit. Daar behoort nou 'n 5 mm dik laag
gestolde kerswas aan die binnekant van die
kersvorm te sit.

Laat staan vir vyf minute en druk dan allerlei items
in die kerswas teen die wand vas.

Vul op met kerswas by ongeveer 65 °C.

Vul die krimpholte op.

Haal die kers uit en werk die onderkant af.

Gebruik 'n gasvlam of warm lug om die kerswas
van die items effens weg te smelt.

Foto waar buitekant
gesmelt word

Die driepit kers hierby is op die

manier gemaak wat
bespreek word.

hierbo

temperatuur van 85 °C is gedoop word.

As 'n mens net 'n paar kerse wil doop kan jy 'n
klein bietjie gekleurde kerswas in 'n elektriese ketel y
vol water smelt.

Die lagie kerswas sal bo-op dryf. Doop die kers Kers z/

vinnig drie of vier keer. Die kers sal niks oorkom as \

dit net vinnig met die water onder in die ketel in Kerswas
aanraking kom nie. M
6 =
Die kers moet nie te lank met die warm water Water
kontak maak nie want dan kan die dooplagie
smelt.

Wit kerse kan in gekleurde kerswas wat by 'n /

Die doop van kerse word meer volledig op p.??
bespreek.

3

Om ’'n gedoopte kers te drup, hou die
kers met 'n tangetjie aan die pit vas en giet
kerswas by 80 °C oor die kers.
Wenk

Die kers moet baie gou nadat dit
gedoop is gedrup word; anders sal die
gedrupte kerswas nie goed klou nie.

4

Plak prentjies met Pritt op kerse en doop
hulle vinnig twee maal in wit kerswas.

Maak fotostate van foto’s en plak dit op die
kers. Gewone foto’s is te styf en trek maklik
los van die kers.

OPPAS! Prentjies Kom Los.

Doop die kers gou nadat dit geplak is want
Pritt word gou droog en dan kom die prentjie
los.

16



#

Kerse kan in enige kleur gespuitverf
word.
3 E $

Gebruik Dulux spuitverf; dit word
vinnig droog en lyk baie goed.
Dun Kerse

Maak 'n kerspitknippie (kyk p.??) en
buig die een punt sodanig dat die kers
daarmee aan 'n  wasgoeddraad
opgehang kan word.

Hang 'n klomp dun kerse amper
teenaan mekaar en spuitverf hulle
saam.

#

Gebruik houtsny beiteltjies
om kerse te kerf.

Beplan vooraf die patroon
wat jy wil kerf.

Foto van goue kerse
aan wasgoeddraad.

Interessante effekte kan verkry
word deur kerse met 'n bandsaag
of figuursagie op te saag en die
dele verskillend te kleur.

Plak die dele met Bostik of
soortgelyke gom aanmekaar.

Groot kerse hoef nie geplak te
word as die dele vanself teen
mekaan kan staan nie. As die
kers brand sal die dele aanmekaar
smelt.

17

Smelt vetkryt of gekleurde kerswas in
bakkies op 'n warmskinkbord. Gebruik
'n dun kwassie en verf die kerse
daarmee.

OPPAS! Mors

Plaas aluminium foelie oor die

warmskinkbord om dit skoon te hou.

Foto van kers wat met die hand
gevorm is.

3 !
Kerse kan laag vir laag in verskillende
kleure gegiet word.
Werk jou kleurskema uit en giet die kerse
daarvolgens.

18

Kerswas is baie vormbaar by temperature
net onder die smeltpunt van kerswas.

Plaas 'n kers in warm water by 55 °C (vir
60 °C smeltpunt was) totdat dit lekker sag is
en vorm dan met die hand.

Foto van kers met lae in verskillende
kleure




‘N Paar tegnieke om kerse sonder kersvorms te maak word hier bespreek

Giet kerswas in 'n plat bak en sny dit op
in blokke.

Maak 'n gaatjie vir die pit in die middel
van elke blok.

Stapel die blokke om die verlangde
kers te maak.

Foto van kers wat in sand gegiet is

Kerse kan gemaak word deur 'n kerspit
'n aantal keer in gesmelte kerswas te
doop.

Vat 'n stukkie kerspit en hang 'n stukkie
yster daaraan sodat die pit mooi reguit is.

Doop die pit al om die beurt in kerswas
en in koue water totdat die kers die
verlangde dikte verkry het.

Druk 'n voorwerp in nat sand en giet 'n
kers in die holte.

Indien die holte nie vorm behou nie,
behandel die sand eers met een of ander
bindmiddel.

19

'N Groot kers lyk net goed solank dit vorm behou. Hier word verduidelik hoe om sulke kerse op te vul.

Sny die stukkie gebrande pit af.

1.

2. As die dammetjie se gestolde was nie meer goed lyk nie, krap dit
skoon.

3. Gebruik 'n 12 mm boorpunt en boor die pit ongeveer 10 cm diep

uit; of steek dit met 'n mes uit.

4. Plaas 'n nuwe pitin.
Vul op tot 5 mm van bo. Sorg dat die pit mooi in die middel van

die dammetjie is.

i

© ®
/

.

Krap dammetjie skoon

i
Lo st ot b,

Iy
5
5
]
&
]
8
5
]
b
3
Y
LN
%
5

Sny pit af

i

b

Sit pit in en vul op

Boor pit uit

'N Mens kan 'n winsgewende onderneming bedryf met 'n verskeidenheid groot kerse wat jy verhuur en

weer opvul.

20



Kerswas verbrand deurdat die koolstof en
waterstof daarvan met suurstof in die lug verbind.
Koolsuurgas en waterdamp word so gevorm.

Die lig en warmte wat 'n vlam uitstraal is
afkomstig van gloeiende koolstofdeeltjies.

2! !

Die hitte van die kersvlam veroorsaak dat gasse
in die vlam styg en vars lug intrek. So word suurstof
aan die vlam voorsien en afvalgasse verwyder.

Die tempo van verbranding van 'n tipiese kers is
sodanig dat 'n vlam ongeveer vier keer per sekonde
verplaas word.

|
Die lug wat ingetrek word se volume neem

ongeveer vyf maal toe as dit verhit word tot by 1200
°C; dit is die temperatuur van 'n oranje kersvlam.

1200 °C

g0\

Stygende warm
lug, waterdamp en
koolsuurgas

Stygende
warm lug

Lug word
ingetrek

80 °C

60 °C

21

Die kersvlam verhit die bokant van die
kers sodat 'n dammetjie daar vorm.

Die vloeistof in die dammetjie sirkuleer op
in die middel, radiaal uit en onder weer
terug. Sodoende kom warm kerswas
aanhoudend in aanraking met die dammetjie
se bodem en smelt nog kerswas. So word
die dammetjie in stand gehou.

Die pit suig kerswas uit die dammetjie op.
Hitte van die vlam breek kerswasmolekules
op in korter molekules en as gevolg van
hulle laer kookpunt verdamp hulle vinnig uit
die pit.

22

6

Aromatiese olie in 'n kers verdamp uit die
dammetjie en styg saam met die warm lug en
versprei so deur 'n vertrek. Die gedeelte van die
aromatiese olie wat in die pit opgesuig word,
asook die gedeelte wat saam met lug in die vlam
getrek word, verbrand en gaan verlore.

Sommige aromatiese olies soos byvoorbeeld
citronella kan die hoé temperatuur van die vlam
weerstaan. 'n Mens kan dit bokant die vlam ruik.
Ander soos byvoorbeeld lemoenolie verbrand
heeltemal en gee geen aroma af nie.

Indien verbranding onvolledig is, sal
halfverbrande kerswas in die vorm van swart
rook bokant die vlam gesien kan word.

Verder, as 'n voorwerp in die oranje gedeelte
van die vlam gedruk word, rook dit swart as
gevolg van roet wat daarop neerslaan.
Verbranding is dan ook onvolledig.

Paraffienwas is 'n koolwaterstof, meer spesifiek, 'n Paraffienwasmolekuul

alkaan; dit bestaan uit koolstof en waterstof .
Die koolstofatome vorm kettings en twee
waterstowwe is gebind aan elke koolstofatoom.

Die koolstofkettings het 'n sig-sag vorm en kan
S00s 'n tou in enige rigting buig.

Koolstof

0 2 ##

In die vastetoestand bestaan paraffienwas uit klein
kristalletjies.

'n Bietjie olie bind aan die oppervlak van die
kristalle en maak dat hulle oor mekaar kan gly, en
hou hulle ook aanmekaar; dit het die wasagtige
eienskappe van paraffienwas tot gevolg.

Vergroting is miljoene kere.

L&
a T0/e%)

3
6] A o § L s Alkane met kettings van een tot vier
" koolstowwe is gasse by normale toestande.
g' Die eenvoudigste alkaan is metaangas; dit
bestaan uit een koolstofatoom met vier
Metaangas Butaangas waterstofatome daarom.
molekules molekules Alkane met kettings van vier

koolstofatome, is butaangas . Dit word onder
andere in sigaretaanstekers gebruik.
!

Hit Alkane met lengtes van vyf tot ongeveer
vyftien koolstowwe is vioeistowwe by 20 °C.
Hulle staan bekend as paraffiene.

Die Vastestowwe

Alkane met kettings van ongeveer 20 tot
75 koolstofatome staan bekend as
paraffienwas.

Hoe langer die koolstofkettings, hoe
hoér is die smeltpunt van die
paraffienwas; natuurlik net tot op 'n
punt.

Paraffienwas wat by 58 °C tot 60 °C
smelt se molekules is byvoorbeeld
gemiddeld 28 koolstofatome lank.

23



Kristal

=

==

Koolstofkettings

Molekules pak oral in kerswas saam en
vorm kristalletjies

Hoe meer kristallisasie plaasvind tydens
stolling, hoe meer krimp kerswas. Die volume
daarvan verminder dan met tot 12%.

Dit is 'n nuttige verskynsel, want kerse wat
van sulke kerswas gemaak is kom makliker uit
kersvorms.

Kristalletjies gee kerswas 'n ondeursigtige
wit voorkoms, want die kristalletjies weerkaats
lig net soos wit sneeuvlokkies.

Andersom gestel: hoe meer deurmekaar
molekules is, hoe meer deurskynend is
kerswas.

6

As kerswas stol pak die molekules in klein
kristalletjies saam.

Olie in kerswas bevorder kristallisasie,
want die olie vergemaklik die beweging van
molekules terwyl hulle in kristalle saampak.

Meer olie veroorsaak dat meer kristalle
vorm en dat kerswas witter vertoon.

Die byvoeging van 'n hoésmeltpunt
kerswas by gewone kerswas (60 °C) laat 'n
kers ook witter vertoon.

Die is omdat die langer molekules tydens
afkoeling gouer kristalliseer as gewone
kerswas molekules. Daar vorm dus baie
meer kristalle as normaalweg.

En as 'n kristal eers ontstaan het, groei dit
maklik groter, veral by effens hoér
temperature.

Op die foto links bo is beide kerse met Chinese was wat by 60/62 °C smelt vervaardig. 6%
Citronella olie is by die regterkantste kers gevoeg. Kristalle het toe gevorm en kan in die kers

gesien word.

Op die foto regs is 'n bietjie van die kerswas met citronella olie in uitgegooi. Kristalle kan daarin

gesien word.

Vastestof kerswas se digtheid is ongeveer
9% minder as die van water; so kerswas dryf op
water.

Anders gestel: 1 kg water se volume is 1
liter en 1 kg vastestof kerswas se volume is
ongeveer 1.1 liter.

As 1 kg kerswas by 60 °C gesmelt word,
neem die volume toe van 1.1 tot 1.2 liter. By 95
°C is die volume 1.3 liter - dit is 30% meer as
die volume van 1 kg water.

# |
#

Kerswas wat tydens stolling nie kristalliseer
nie se afkoeling volg lyn ABCD in die grafiek
hierby.

By T, stol die kerswas en by T4 word dit
glasagtig hard.

Vloeistof

Trae dik vloeistof. Tydens stolling bly die
temperatuur lank staan by T,.

Plastiese toestand

Glasagtige harde toestand

2

Kerswas wat tydens stolling kristalle vorm
se krimping volg pad ABEF.

In gebied E vind heelwat krimping plaas as
gevolg van kristallisasie.

w >

OO

E. Kristalle gebed in plastiese matriks.
F. Kristalle in glasagtige matriks

Glasoorgang Smeltpunt

stof -

Kerswas wat
kristalliseer

T8

Volume

|
|
' E = tydens stolling
F | ~
| 5
Glasagtighard |  plasties & vloeistof
| s
! |
!
Ty Tm
Temperatuur
1
As kerse kouer is as die

glasoorgangstemperatuur T4, dan is hulle geneig
om krake te maak as hulle 'n temperatuurskok
kry soos met die opvulling van die krimpholte.

Krake is veral 'n probleem by groot kerse. As
'n kers met warm kerswas opgevul word, swel
die binnekant en plaas druk op die buitekant om
uit te sit. As die buitekant kouer as Ty is kan dit
nie plasties vervorm nie en kraak dan.

Die byvoeging van mikrokristallyne was
verlaag die glasoorgangs-temperatuur effens en
sulke kerse kraak dan nie so maklik nie.

Kerswas met 'n hoé& olieinhoud
glasoorgangstemperatuur is ook laer.

se

Mikrokristallyne was se koolstofkettings het
baie vertakkings, wat maak dat dit moeiliker as
gewone kerwas kristalliseer. Allerlei ander
elemente verbind ook met die molekules.

Mikrokristallyne was bestaan uit min, relatief
klein plat kristalletjies gebed in 'n matriks van
amorfe materiaal.

Mikrokristallyne was het 'n taai voorkoms.

26

Koolstofketting van mikrokristallyne
kerswas

Stearien is 'n vetterige suur. Die molekules
is ook lang koolstofkettings.

Stearien kristalliseer baie makliker as
gewone kerswas. Dit vorm interessante
kristalstrukture as dit in sekere verhoudings
met gewone kerswas gemeng word.

10% Stearien by kerswas laat 'n kers meer
krimp sodat dit makliker uit die kersvorms kan
kom.

Stearien
vertoon.

kristalle laat kerswas witter



Warmte is molekules wat beweeg (roteer, vibreer en transleer).

In die vastetoestand vibreer molekules net op een plek. Hoe warmer die kerswas, hoe heftiger
is die vibrasies.

$

By smeltpunt is die vibrasies en rotasies so heftig dat die molekules loskom uit die
vastetoestand en begin rondbeweeg; dit word dan ’'n vloeistof. Die vloeistof kan amper vergelyk
word met 'n klomp krioelende wurms in 'n houer. Hoe warmer die vloeibare kerswas, hoe vinniger
beweeg die molekules.

3

'n Stof wat verdamp se molekules beweeg so vinnig dat dit uit die vloeistof ontsnap en as 'n gas
in die lug in beweeg. 'n Gas kan amper met 'n swerm bye vergelyk word.

1 3 1

Kerswas se lang molekules verdamp nie. Bo 130 °C beweeg die
molekules egter so heftig dat hulle opbreek (kraak) in korter kettings.
Hierdie korter kettings verdamp maklik en kom as wit dampe af.

By temperature hoér as 195 °C is hierdie wit dampe hoogs
ontvlambaar. 'n Baie gevaarlike situasie ontstaan dus as kerswas te
warm gemaak word.

Kerswas kan net tot ongeveer 250 °C verhit word, want dan kraak
die kettings so vinnig dat alles verdamp voordat die temperatuur
verder kan styg en 'n kookpunt bereik kan word.

$ 1 6 n O 9
6 !

Kerswas wat op 'n baie warm stoofplaat gesmelt word, sal as gevolg van warm plekke op
die bodem altyd gekraakte molekules bevat.

As 'n kers hiervan gemaak word sal die vlugtige molekules as 'n gas oral in die kers
versamel. As gevolg van die hoé druk van die gasse ontstaan daar later klein krakies in die
kers.

'n Gedoopte kers sal na 'n dag of twee blasies onder die dooplagie kry op plekke waar die
gasse deur die krakies na die oppervlak ontsnap het.

Korter koolstofkettings gee 'n gelerige kleur aan kerswas.
Ultaviolet lig van die son laat ook kerswasmolekules kraak en dit laat 'n wit kers mettertyd
gelerig vertoon.

2 #
Kerse brand nie langer as hulle eers in 'n
yskas afgekoel word nie. 'n Mens loop eerder die
risiko dat hulle sal krake maak.

Sny ’'n dik pit eers korter voordat die kers
aangesteek word. Dik pit is geneig om nie vanself
korter te brand nie. Die gevolg is dat die vlam al
groter word en dat die kers begin rook.

Dit is nie nodig om 'n dun pit korter te sny nie
want dit brand gewoonlik vanself korter.

n #I $
Indien die pit van 'n kers te kort afgebreek het,

kerf eers die kerswas rondom die pit effens weg
voordat jy dit weer aansteek.
" H

As die pit van 'n gebruikte kers gaan Ié het,
hou die kers onderstebo en smelt met 'n vlam die
kerswas totdat die pit weer regop gebuig kan
word. Wees versigtig om nie die pit af te breek
terwyl die kerswas nog hard is nie. Buig die pit

eers regop sodra die kerswas effens warm en sag
is.

$

As 'n kers te dik is vir 'n blaker, druk die
onderkant van die kers in warm water en kerf dit
kleiner totdat dit pas. Druk die gekerfde deel
weer in warm water om dit netjies te laat lyk.

0 !

Die energie inhoud van harde en sagte
kersewas is min of meer ewe veel. Kerse wat van
harde kerswas gemaak is drup nie maklik nie en
hou dus beter in praktyk.

28

'n Mens is geneig om te veel van
aromatiese kerse te verwag.

Kerse stel hul aroma baie stadig vry en
dan is jy teleurgesteld as 'n vertrek nie strek
na die aromatiese olie ruik nie.

In sommige gevalle brand die aroma ook
heeltemal weg.

Dit aangenaam om 'n aromatiese kers
sommer net so te ruik.

Of sit sommer 'n aromatiese kers in 'n
klerekas om die klere lekker te laat ruik.

Sekere aromatiese olies soos byvoorbeeld
citronella olie is insekwerend. Dit verdryf
muskiete en vlieé.

4

Gooi 'n paar druppels aromatiese olie in
die dammetjie van 'n kers om die aroma vry
te stel.

2

Aromatiese kerse verloor mettertyd hul
aroma as hulle lank oop staan. Draai hulle
toe in sellofaan papier.

Aromatiese kerse in toe blikkies hou baie
beter.

2

Gasse wat skerp ruik is gewoonlik
brandbaar. Brandende kerse kan
gebruik word om sulke reuke in
vertrekke te verwyder.

$ 9 Hulle lyk op hul
beste as hulle vars is. Gebruik jou kerse voordat
hulle te oud word.

Vuil kerse kan met water en seep gewas
word. Die water sal niks aan die kers doen nie.
Hou net die kerspit droog.

Kerse kan ook met 'n stukkie skadunet
skoongevryf word. Poets daarna met 'n growwe
handdoek.

4 3 6

Om kerse langer te laat hou, wvul die
dammetjie af en toe op met stukkies gekerfde
kerswas

2 !

Gekleurde kerse moet nie in skerp sonlig of
selfs naby oop vensters uitgestal word nie.
Sonlig laat die kleurstowwe in kerse gou bleik

Foto van klomp dun kerse wat saam
gebrand word.

Foto van brandende kers langs 'n
gordyn.

" 9
+ 13 2 +
Moenie 'n kers langs 'n gordyn brand nie.
Wind kan onverwags die gordyn oor die kers
waai en dit aan die brand laat raak.
Nie Onder lets Brand Nie
Moenie 'n kers in of onder 'n rak laat brand
nie; dit kan die rak aan die brand steek.
Dun Kerse Stewig Hou
Dun kerse moet stewig regop gehou word
sodat hulle nie omval terwyl hulle brand nie.
Gebruik 'n goeie kandelaar of gebruik prestic
om dun kerse stewig op 'n platvorm vas te sit.
Probeer om nooit 'n kers in 'n onveilige
opset sonder toesig te laat brand nie, veral nie
'n dun kers wat op 'n brandbare materiaal
soos hout of 'n tafeldoek staan nie.
Hou Weg Van Klein Kinders
Hou brandende kerse buite die bereik van
klein kindertjies.
Moenie In Bondel Brand Nie
Moet nooit 'n klomp dun kerse in 'n bondel
bind en brand nie. Hulle word so warm
dat hulle te vinnig smelt en een groot
gevaarlike vlam vorm.

Foto van brandende kers in 'n rak.

Kerse maak blasies as
hulle gedoop word.

Die kerswas het te hoé olie inhoud

Gebruik vol gerafineerde kerswas
(p.?2?)

Daar is aromatiese olie in die | Moenie sulke kerse doop nie,

kerswas, bv citronella olie. kleur liewer die hele kers.

Die kerswas het oorverhit Gebruik 'n beter smeltmetode
(p.??)

Die kersvorm is met 'n | Was die kers deeglik met seep

vrystellingsmiddel behandel

en water voordat jy dit doop

Jy het ou kerse gebruik en van hulle
is van kerswas gemaak wat blasies
veroorsaak.

Maak seker dat jy weet watter
kerswas jy gebruik.

As jy die watersmeltmetode gebruik
het van die kerswas dalk met die
element in aanraking gekom

Sorg dat daar 'n vlekvrye
staaldeksel oor die element is

Dun kerse word krom
in warm weer

Die kerswas is te sag; dit het te veel
olie in.

Voeg 5% H1 by die mengsel
(p.7?)

Daar is te veel mikrokristallyne was
in die mengsel

Gebruik 0.5% mikrowas

Kersvlammetjie skiet
kort-kort

Daar is water in die kerswas
toe dit gegiet is. Die water het
afgesak en is nou aan die
bokant van die kers. As die
kers brand versamel die water
op die bodem van die
dammetjiie

Laat die kerswas langer staan
voordat jy giet

Gooi al die vloeistof in die
dammetjie uit en steek weer aan.

Citronella olie in kerswas
veroorsaak dat water stadiger
afsak

Voeg citronella olie eers in die
gietbeker by.

Die kerspit het op een of ander
manier natgeword.

Hou die kerspit droog

Kerse sit vas in
kersvorms

Kerswas klou aan die materiaal van
die kersvorm

Kry kersvorms waaraan kerswas
nie klou nie

Gebruik vrystellings middel

Wag totdat die kers heeltemal
afgekoel het

Die omgewingstemperatuur is te
hoog. Sit die kersvorm vir 10
minute in 'n vrieskas

Die kers krimp nie voldoende nie

Voeg meer C80 by

Gebruik kerswas met ’'n bietjie
meer olie of voeg ’'n bietjie olie by

Voeg 10% stearien by

Die kersvorms se wande is te styf

Gebruik vorms met dunner
wande

Gebruik vorms van PVC

Kers het 'n kraak in as
dit uit die kersvorm
kom

Die kerse is by te lae temperatuur
opgevul. Die kerswas het dan
glasagtige eienskappe

Vul bietjie vir bietjie op met
afgekoelde kerswas

Vul kerse op voordat hulle te veel
afgekoel het

Voeg meer mikrokristallyne was
by, veral in die winter

Gebruik stukkies soliede kerswas
saam met die opvul was.

Kerse het 'n duik in as
dit uit die kersvorm
kom

Die gaatjie na die krimpholte is te
laat gemaak en die kers het ingesuig

Druk die gaatjie betyds

Eksperimenteer met mengsels
wat meer C80 en H1 in het

Gekleurde kerse
verkleur

Kerse is vir lang tye aan ultraviolet
sonlig blootgestel; direk of indirek

Hou kerse uit sonlig, maar nog
beter, brand die kerse gouer

Die kerswas het te veel olie in

Gebruik kerswas met minder olie
in

Wit doopwas word
gelerig

Daar is dalk stearien in die kerswas.
Stearien ontbind en word bruin as dit
langdurig aan hitte blootgestel word

Vermy stearien in die doopbakke
tensy die kerswas nie lank aan
hitte blootgestel is nie

Daar het dalk per ongeluk kleursel in
die doopwas beland

Hou 'n deksel op die doopbakke

Bokant van kers is
growwerig en vuil

Daar is water in die kerswas toe dit
gegiet is

Laat die kerswas langer in die
gietbeker staan sodat water en
vuilgheid kan afsak voordat jy
giet

Kerspit gaan 1é

Die kerspit is te dun

Eksperimenteer met verskillende
diktes.

Die kerspit is nie reg voorberei nie

Week kerspit in H1 voor gebruik

Kerspit rook

Kerspit is te dik en brand nie vanself
korter nie

Gebruik dunner kerspit

Knip die kerspit korter voor
gebruik

Gedoopte kerse se
dooplagie kraak al op
die rant

Daar is te veel aromatiese olie of
ander olies in die doopwas

Voeg minder aromatiese olie in
die doopwas by

Aromatiese kerse
verloor hul geur

Die kers is al oud want aromatiese
olies verdamp gou uit kerse

Gebruik kunsmatige geursels
(fragrances)

Giet aromatiese kerse in
houertjies of blikkies met 'n
deksel

Draai kers toe in sellofaan

Kersvorms lek by
Prestik verby

Prestik het hard geword

Meng 'n druppel of twee
sonneblom kookolie met die
prestik

Daatr is stukkies kerswas in die
prestic

Rek die Prestik 'n klomp keer uit
sodat die stukkies kerswas
uitkom.

Kersvlam gaan dood

Water in kerswas

Gooi die vloeistof in die
dammetjie uit en steek weer aan.

Stearien maak nie
kristalle nie

Te min olie in die kerswas

Gebruik kerswas met groter olie-
inhoud.

